
mindalavdav tu tingmut

ihna manungciv tu ludun, heza’ tas’a madangqgac tu lumag, hilhilan cak
madanggac tu tapaha’, minkelac han mindalavdav tu tingmut, minoqo azak,
siza cak madanggac tu huluc pinukun zaku, sananata’ a mata’ minveqe
sadu ka daukang kamadumdum ma diganin. mindangkaz cak
munata’ ’a, uka’in na tudul, to’un zaku ka danum han taldanavan, cia na
danumbagec ca to’un, opa makazhav va kanbu’ ’a hubung, madamu cak ki
makazhav tu danum ispiluvuc ci cukcuk na pinkelac ci punoq.

mantatala ki tulkuk tua, tincalpuka is’ang,
maszang unghavan kadimanun tu gemangsut ta, ganimulmul la iliskinan han
is’ang. qaltu manungciv va acang nga ni’in tu utan’an, icia tamalung
sinpinogo masling tu sintusauc, uka’in amin na kukua’ ciliscilis pataliva’,
mun’icaking na opop tuna manungciv sal han mindalavdav tu tingmut t1?
doge caki makazhav va ni’ang nga tamalung mikelac tu’ia? doqe makazhav
va mapanu ka kukua’ matingmut minoqo pataliva pantatalam? doge
iskazhavun na opop han danum ma mapannun nai paluluklac?

siza’ cak ki lingva’, to’un zaku sadu tu, heza’ opa ka icia natatala’an tu

kaviaz za sipala a qalinga han kumbu’ ’i lingva’ ’a, uka!

lusqun zaku han sadu’an sinpadangin bunun tu gqaningu sadu, usadu’an
cak ki heza’ tatini ma’iup lapa’ tu qaningu. maga ka sin’iup cia
lapa’ ’a lagmuz zi ganimulmul iliskinan tu is’ang, ikumbu’ ’1 is’ang nga
bisngav vi lapa’, pantotongtong han iliskinan ni is’ang, ni tu mimisbu’
cogescoges makakalus kecalpu’an han kumbu’ ta. cihalan na is’ang mopin
kakalavun na tu ni tu asa kalavan na, ni tu asa isbu’an makalav
va maganimulmul tu is’ang.

saduna zaku ka ma’iup lapa’ tu ganingu han lingva’ ’a, mi’upa zaku ka
qamisan, qudasunin amin na qulbu ki bananaz ma’iup pi lapa’, tan’aun za ku
ka sin’iup cia lapa’ a, tupa’un na ngan ni upun cia tu, mekucia cak is’ang
madeddaz asa su’u, pizengu ki iliskinan han is’ang nga sin’iup cia lapa’.

heza’ petasan cia han ganingu tupa tu, maqtu’ang amu malinasakal
ihan al’unan tu geni’anan ti. antalamun zaku mapatas tu, ihan cak manguciv
tu ludundengaz manengkal sin’iup su lapa’, maga sinpatu’ia su lapa’ tan’aun
tenga nak ka, masza tuza’ ’i, ihan ludun kabibisngav va cihalan cak tan’a,

matua ki mindalavdav tingmut tu gani’an.

